
सी.एम.एस. वातावरण फिल्म फेस्टिवल की शुरुवात

आज (15/01/15) सर्किट हाउस में औपचारिक उद्घाटन समारोह के बाद चार दिवसीय सी.एम.एस. वातावरण फिल्म फेस्टिवल वर्कशॉप की शुरुवात हुई. उद्घाटन समारोह में मुख्य अतिथि के रूप में कुशाभाऊ ठाकरे पत्रकारिता एवं जनसंचार विश्वविद्यालय के वाइस चांसलर डॉ. सच्चिदानंद जोशी, डॉ. एन. भास्कर राव, श्री जयसिंह धूमल, प्रोफ़ेसर एम.एम. हम्बर्डे, श्री राकेश चरुर्वेदी, डॉ.अरविन्द गिरोलकर, बी.एन. द्विवेदी एवं अनेक विद्वान पधारे थे.
समारोह की शुरुवात करते हुए डॉ. सीमा भट्ट ने बताया कि सी.एम.एस. जो कि वातावरण परिवर्तन पर कार्य करने वाली एन.जी.ओ. है, के द्वारा पहली बार रायपुर में राष्ट्रीय फेस्टिवल आयोजित किया जा रहा है.
सबसे पहले वक्ता के रूप में आये डॉ. राव ने कहा कि "फिल्म, पकड़ बनाने की प्रवृत्ति रखने वाला माध्यम है और लोग फिल्मों को देख कर उसके संदेश को आगे प्रेषित करेंगे. सामाजिक परिवर्तन के लिए जन सहयोग बहुत आवश्यक है और फिल्म लोगों को जागरूक करने का बहुत अच्छा साधन है. उन्होंने स्कूली बच्चों को जागरूक करने पर जोर दिया. उन्होंने कहा कि "हमारा मकसद सिर्फ फिल्म फेस्टिवल नहीं है वरन बच्चों और समाज को जागरूक करना है. साथ ही उन्होंने बताया कि अगले तीन दिन, फिल्म फेस्टिवल के कार्यक्रम अलग अलग स्कूलों और कॉलेजों में आयोजित किये जायेंगे.
अगले वक्ता के रूप में श्री बी.एन. द्विवेदी ने कहा कि छत्तीसगढ़ वन सम्पदा और प्राकृतिक संसाधनों से भरा राज्य है. यहाँ वन क्षेत्रों में रहने वाले लोगों को ऐसी फ़िल्में दिखा कर प्रेरित करना चाहिए.
समारोह के अगली कड़ी में आई.सी.आई.सी.आई. बैंक के चेयरमैन श्री जयसिंह धूमल (Panda Sir, plz check his designation) ने बताया कि सन 1965 से बैंक ने अपने शुरुवात के साथ ही प्राकृतिक और सामाजिक जागरूकता के लिए अनेक कार्य किये हैं और आगे भी करते रहेंगे. उन्होंने आई.सी.आई.सी.आई. बैंक द्वारा किये गये अनेक जागरूकता अभियानों पर प्रकाश डाला.
अगले वक्ता के रूप में प्रोफ़ेसर हम्बर्डे ने अपने बात की शुरुवात विज्ञान को लोकहित से जोड़ते हुए की. उन्होंने कहा कि किसी भी कार्य के शुरुवात के लिए जागरूकता ही पहली सीढ़ी होती है. उन्होंने उपयोगिता के सिद्धांत पर बल दिया और कहा कि प्राकृतिक सम्पदाएँ हमारे जीवन के लिए उपयोगी हैं अतः उनका संरक्षण अति आवश्यक है. साथ ही उन्होंने जैव विविधता, जल और वन संरक्षण आदि के लिए फिल्मों द्वारा जागरूकता पर बल दिया.
अगले वक्ता के रूप में डॉ.अरविन्द गिरोलकर ने वातावरण को व्यवस्थित करने हेतु जन जागरण की आवश्यकता को एक मुख्य मुद्दा कहा. उन्होंने कहा कि बच्चों और महिलाओं को जागरूक करना अधिक प्रभावशाली है क्यूंकि बच्चे समाज को और महिलाएं पूरी पीढ़ी को सुधार की ओर ले जाते हैं.
तत्पश्चात सी.एम.एस. के द्वारा पर्यावरण संरक्षण के लिए उत्कृष्ट कार्य करने हेतु ग्रीन एम्बैसडर अवार्ड तीन अग्रणी व्यक्तियों को दिया गया. जिसमें प्रथम अमित कुमार सिंघानिया, द्वितीय मिस सुनीति यादव तथा तृतीय ओ.पी.अग्रवाल थे.
पुरष्कार वितरण के पश्चात् मुख्य अतिथि डॉ. सच्चिदानंद जोशी ने सी.एम.एस. को रायपुर शहर में वर्कशॉप आयोजित करने हेतु बधाई देते हुए वर्तमान समय में प्रकृति और मानव के बीच युद्ध सी स्थिति पर चिंता व्यक्त की. उन्होंने कहा कि युवाओं को जागरूकता अभियान से जोड़ने का प्रयास किया जाए, युवाओं के पास ऊर्जा और ताकत होती है उन्हें बस एक दिशा देने की आवश्यता है.
अंत में अतिथियों को स्मृति चिह्न भेंट किया गया और फिर वातावरण संरक्षण पर आधारित फिल्म 'जल खेत' का प्रदर्शन कर समारोह का समापन किया गया. 

